
Piliriqatigiitta

Ukiuq atuqtuq ilittuqhitihimmaaqpaktuq taimaa ingilrauhiq ihumagilluarnaqtuq tamaptingnut. Aulattiarahuaqpaktugut 
aallannguqtiqpalliayunik nunaqyuami qalaryuaqnaqmit. Naunaittuq taimaa ikpigihuutiqaqtugut tamapta inuuhiptingnit 
inmikkuuqhutik havaktunullu. Naahurinnaqtuq taimaa, ilatit ilannatillu amirnaiqhimaqupluhi aanniaqtailiqupluhilu.

Amihutut timiqutitut, Nunavumi Maligaliuqtit aulahimmaaqpaktut ayuqhautiqaqtillugit nuivalliayunik tatqiqhiutinik 
14-nik atuqhutik. Ihumagihimaittumik ayuqhautit, iniqhittiaqpaktugut taapkuninnga Nuliarlungniqtut Havakvingnit 
Angutauyunik/Arnauyunik Ihumaplutik Pimmaqluktittiyut Nunavunmi ehavaanginnik quviahughutiklu naunaiqhitiyaa-
mik hivulliqnik tuhaayaghakkut, Piliriqatigiitta, November 2021-mi.

Hapkua tuhaayaghat ilittuqhitiuyut atatapkaiyaamik hanavalliayaamiklu hakugiktunik havaqatigiingnik ikayuqhugit 
timiqutit kamahuktittailiniqmik angutauyunik/arnauyuniklu pimmaqluktittiniqmik havakvingnit. Katimaqatigiiktumik, 
atauttikkut ikayulaaqtavut Nunavunmiut ilihimattiarahuaqhugit pilaarutaita hakugighaqluta aplurariamik, ikayuqtigh-
aqhiuriamik, ilittuqhitiyaamiklu ayuqhautinik havakviqattiarniqmut. 
 

 
 

Nalini Vaddapalli, CEO – Tuklia Titiraqtim 
ᓇᓖᓂ ᕚᓐᑕᐸᓕ, ᐊᐅᓚᑦᑎᔨ

Nuliarlungniqtut Havakvingnit Angutauyunik/ 
Arnauyunik Ihumaplutik Pimmaqluktittiyut  
Nunavunmi Ilauyunit Naunaiqhitit: 

Havakvighattialiuqtut, Havaqatigiighutik

https://www.lawsociety.nu.ca/en/prevention-harassment
https://www.lawsociety.nu.ca/en/prevention-harassment
https://www.lawsociety.nu.ca/index.php/en/prevention-harassment


 

www.lawsociety.nu.ca Ilauyunut Tuhaayaghat – Q1 2021

HIVUNIQHIIT
Angutauyut/Arnauyut ihumaplutik pimmaqluktittiyaa-
mik ayuqhautauvaktuq Nunavunmi tamaat, aimavingnit 
havakvingnilu. Haniani malruuyut pingahuuyunit  
paliihimanut unniqlukpaktut Nunavunmi arnauyut 
2016-mi, amigaitqiyauyuq avvaq aallatqiingnit 
ataniqtuqtauyunit Kanatami. Ahiagullu, 95% nguyut 
nuliarlungniqtauhimayut arnauyut. Ayuqhautauvak-
tuq nuliarlungniqtut pimmaqluktittiyullu havakvingnit 
ilittuqhitiuyuq amigaiqpallliayunik timiqutauyunik, 
talvanilu aviktuqhimayumi kavamanit. 

September 2019-mit, Nunavumi Maligaliuqtit talvuuna  
Nuliarlungniqtut Havakvingnit Angutauyunik/ 
Arnauyunik Ihumaplutik Pimmaqluktittiyut  
Nunavunmi havaangit, havakluaqhimayut ilittuqhiti-
valliaplutik, ilihaiplutik akiittumiklu maligaliqiniqmik 
unniqtuiplutik Nunavunmiunut. Hapkua ilittuqhitiuyut 
havaanginnik iniqhimayainik uplumimut ilittuqhitiva-
ghuni qanuriliuqniariaghainik 2021-mi. 

INUNGNIK MALIGALIQINIQMIK ILIHAIYUT 
NAUNAIQHITILLU KATIMAVIIT 
Inirumayaita Inungnik Maligaliqiniqmik Ilihaiyut Naunaiqhitillu 
(PLEI) katimaviit ilittuqhitivighauyut inungnik maligaliqiniqmik 
naunaitkutanik, tuniqhailutik ayuqnaittukkut uqauhikkut ingil-
rutighanik akiittumiklu ayuqnaittunik maligaliqiniqmik  
unniqtuivaghutik ikayuqhugit Nunavunmiut havakviqattiaria-
mik nuliarluktaunnaittumi ahiniklu kamahuutinnaittumik.

Hapkua katimavighat aviktuqhimayut pingahunut ilihaqtaghat: 

ILIHAQTAGHAQ 1:  Inuit Ualiniqhiillu havauhiit 
havakviqattiariamik

ILIHAQTAGHAQ 2:  Maligait ilittuqhitiuyut pimmaqluktittiniqmik 
ahiniklu kamahuutinik havakvingnit

ILIHAQTAGHAQ 3:  Havakvingnut pimmaqluktittiniqmut  
kamahuktittiniqmullu maligaghaliuqhimayut 
havauhiillu

Taamna Nunallaarni Ilihaiyut Ayuiqhaitjutit Makpiraangit qaritauyanit piinnarialgit

Nunallaat tikkuaqhiinnarialgit atauhiqmit ilihaqtaghanik, 
pingahuulaaqhutiklu ilihaqtaghat, ihumagiplugit ihari-
agiyauyut. Katimavighait angmaumayut quyaginnaqnut 
inungnut nunallaarnit tamangnik ilihaqtaghat hivituplu-
tik atauhiqmik ikaaqnimik 15 minutes-niklu.

Kinguani PLEI-nut katimaviit, Nunallaarni Maligaliqi-
yit Ayuiqhaqvighait katimaviuvaktut nunallaarmiullu 
katimaqatigivagait ilikkuuqhutik maligaliqiyit kivgaqtialu 
akiittumik unniqtuqtauyaamik ilittuqhitiyauyaamiku 
havakvingnit kamahuktittiniqmik ahiniklu havakving-
nit-ihumaaluutauyunik.

Nunavumi Maligaliuqtit ilihaivaktullu taapkuninnga 
atuqtauyughat maligaghat taamnalu qukluqhima-
yunik-naunaittunik havauhiqnik ilihaiplutik ihuma-
giplugit Inuit Qauhimayatuqangit maligait maligaliqiyit 
kivgaqtiinut Ilauyunik October-mi. Quyagivavut ikayuq-
tivut Borden Ladner Gervais LLP (Ottawa-mit) taamnalu 
Ilinniapaa Ilihimayaghanik Ilihaiyut Havakviat ikayuqpak-
kamik ikayuutainullu hanayunik katimatjutighanik.

Tamangnik ilihaqtaghat qaritauyakkut piinnarialgit

Maligaliqiniqmut Pivighanut Makpiraaq piinnarial-
iktauq qaritauyakkut

HIVULLIIT KATIMAVIIT – MARCH 2020-MI 

Inirumayaita katimaviigut taapkua maligaliqiniqmut 
naunaitkutat ilauyut kamahuktittiniqmut havakvingnit, 
katimaqatauyut aghuuqtauplutik katimaqatigiquyauyut 
maligaliqiyit kivgaqtiinik apiqhuilutiklu. Naahuriyauyuq 
qanuriningania:

• ilauhimayut iniqhivaktut ilihimattialiqhutik qanuq 
ilittuqhitivaktut havakvingnik,

• kitut ihumagiyaulaaqtut kamahuktittiyutut,  
pimmaqluktittiyut inukluhuktuniklu, qanuqlu

• ikayulaariaghait havakviqattialiuqtunik.

Tamangnik katimavighait ihumaliuqtauvaktut ihariagi-
yaigut naalaktit ilitturiyauplunilu taimaa ihuatqiyauvak-
tuq katimapkaigaangamik havakviinit ilihaqtut. Taimaa 
havauhiqaqhutik ikayuutauvaktuq unipkaaqtunik 
ihuaqutauyunik havakviinut/havaaghainullu ilihaqa-
tauyut.

Nunallaarnit Maligaliqiniqmut Ayuiqhaqviit aulap-
kaqtitauhimayut nunallaarnit pulaaqtauhimayut 
havaqatigiplugit Nunavunmi Maligaliqiyit Ikayuqtit 
Katimayiit. Naalautikkuuqhutik, nunallaarmiut taap-
kualu ilihaqatauyut katimaquyauhimayut taamnalu 
Maligaliqiyit Ikayuqtiit kivgaqtia ilaupluni Ayuiqhai-
yunut. Ikayuqtauyumayaamik kivgaqtinik maligaliqiyillu 
naunaitkutainik ayuqnaqhilaaqtuq amihuni nunallaarnit, 
naunaittuq taimaa kivgaqtiit tunngahuktitauqpiaqtut 
Ayuiqhaqviillu aulattiaqhutiklu.

Hivulliq katimavigiyaat Kangiqtugaapik March 24-mi. 
Katimaplutik talvani Ilisaqsivik, katimavianit uqaqtiqa-
qpaktut maligaliqiyit ikayuqtiit kivgaqtianit, Keith Cruz. 
12-nguyut katimaqatauhimayut – amigaitqiyait nunal-
laarnit uqautjiuplutik ikayuqtiuplutik havaktut Ilisaqsiv-
ingmi taapkualu Iniqnirit nunallaarmit. Katimaqatauyut 
unipkaaquyauhimayut unipkaanginnik. Katimatjutigiva-
gait ihumagilluaqhugit unipkaangit katimayut.  

Keith Cruz-mut, ah ha-pluni ilittuqhivia talvuuna ilit-
tuqhitivaalliqhuni katimayum ilihimayainik havakvingnit 
unipkaaqhugillu taapkua havakviita iniit, taapkuatut 
qaritauyakkut tuhaqtittigiiktut; titiraqtuqaqqat kamahuk-
tittiyunik titiraanik qaritauyakkullu, taimaa havakvingnit 
kamahuktittivaktut. 

Aippaa nunallaaq pulaaqhimayaattauq Pangnirtung 
havangnaqtillugu March 27-mit April 2-mut. Pangnirtu-
umiitillugit, pingahuiqhutik katimapkaihimayut hivulliq 
katimavigiplugu Kavamatkut Nunavunmi (GN) Aviktuqhi-
mayumi Havakviat. 14-nguyut GN-kut havaktiit kati-
maqatauhimayut unipkaallu taapkua ihumagilluaqhugit 
havakvingnit kamahuktittiniq havakvigiyainit. Aippaanik 
katimavigihimayaat Attagoyuk Ilisavik angayughiit 
ilihaqviat talvuuna 7-nguyut ilihaiyit katimaqatauhi-
mayut. Talvani, unipkaariyaulluaqpaktut angayuqqaat 
kamahuktittiyut ilihaiyinik. Pingahuanik katimapkaihi-
mayut Haamlatkunni talvuuna 6 nguyut nunallaarmiut 
katimaqatauhimayut apiqhuivaghutiklu apiqhuutilluanik 
ihumagiplugit naalaktit. 

April 5-mi, havaqatigiit pulaaqhimayaat pingahuat  
nunallaaq Qikiqtaryuaq. Maligaliqiyit Ikayuqtiit kivgaqtia 
Victoria Perrie katimapkaihimayuq inungnik Haamlatkunni 
tallimauplutik nunallaarmiut katimaqatauyut.  

Ahiillu katimavighait iniriiqhimayut Kangiqliniqmi Qama-
nittuamilu kinguvaqtitauhimayut Qalagjuarniq-19-mut. 
Hivunighami katimavighait tuhaqtitauniaqqut ukiaghami 
kiutjutigiplugu Pitquyauhimayut Atanilluamit Inungnik 
Aanniaqtuliqiyimit.

Tunngahuktittigumagungni aullaaqtaqtut  
havaqativut nunallaarnit taamnalu/uniit timiqutit, 
naunaiqhitiluta iniriirumaaqtavut uplughat  
parnaiyailiqlutik. 

http://www.lawsociety.nu.ca


 

www.lawsociety.nu.ca Ilauyunut Tuhaayaghat – Q1 2021

HAILIYAUHIMAYUT INUNGNIK MALIGALIQINIQMIK 
ILIHAIYUT NAUNAIQHITILLU PIVIGHAT 
Pingahuuyut PLEI-nut pivighat tajja piinnarialgit  
alruyaqtuqtukkut taapkuanguyut Nivingaqtaghaq 
Naunaitkutaq, taamnalu Naunaitkutat Titiraq 
Ikayuqtinut, taamnalu Inuuhiqattiarniqmut  
Makpiraaq. 

Inuuhiqattiarniqmut Makpiraaq naunaitkutaqaqtuq 
qanuriliuriagharnik inuit havakvingnit kamahuktitaugu-
mik ikayuutighaillu pivighat; nivingayumi naunaitkutami 
ilitturinnaqtumik ilittuqhitivaktuq kamahuktittiniqmik 
“ihuaqhaiquiplutik”.

Naunaitkutat Titiraq Ikayuqtinut naunaiqhitivaktuq 
humut ikayuqtighaqhiuriamik inuit kamahuk- 
titauhimayunut havakvingnit. 

Ahiagullu PLEI-nut pivighat tajja hanayauliqtut taap-
kuanguyut qaffiuyut naittut naunaiqhitiuyut qun-
ngiagaghat ikayuutauniaqtut inungnut ilittuqhaiyaamik 
kamahuktittiyunii, ilihimayaamik qanuriliuriaghainiklu 
havakvingnit kamahuktitaugumik, pivighaniklu naunai-
qhitilugit. Hapkua 8-nguyut qunngiagaghat takupkaqti-
tauniat Nunavumi Maligaliuqtit qaritauyakkuurutainit, 
Atuqtitauyaamik Maligaliqiyit Qauhimayainik  
makpiraangit ilittuqhitiyaulutiklu katimaviigut. 

Hivulliq qunngiagaghanit, Pimmaqluktittiyut Havakv-
ingnit, tajja piinnarialik talvani Nunavumi Maligaliuqtit 
qaritauyakkuurutainit. Malruktauq aallat naunaiqhitit 
qunngiagaghat aniguqtitauniaqtut 2021 nungutinnagu. 

Naahurittiaqtugut tuhaqvigiyaarnik 
uqauhiqaruvit apiqhuutiqaruvilluuni-
it; pulaariamilu nunallaat timiqutillu 
hivunighami.

TURAARVIGILUTA
Akiittuq Hivayautaat: 1-844-979-2330

Qaritauyakkut:  
support@lawsociety.nu.ca

Naahurilugu tuhaayaghaq October 
2021-mi. Nutaat PLEI-nut pivighat 
takupkaqtitauniat Nunavumi  
Maligaliuqtit qaritauyakkuurutainit.

http://www.lawsociety.nu.ca
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/en/prevention-harassment-resources
https://www.lawsociety.nu.ca/
https://www.lawsociety.nu.ca/
mailto:support%40lawsociety.nu.ca?subject=
https://www.lawsociety.nu.ca/index.php/en/piliriqatigiitta-newsletter
https://www.lawsociety.nu.ca/

